
ᑲ ᒪᒪᓃᑲᐣᑕᐘᑲᓀᐨ ᐅᒦᓂᑯᐏᓇᐣ 
ᐅᒪ ᑲᓇᑕ

ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐅᐣᒋ ᑎᐸᑯᓂᑫᐏᓇᐣ
ᐁᑯᓀᐣ ᐃᐍ ᑲᑲᐸᑭᑎᓂᑲᑌᐠ 
ᑎᐸᒋᒧᐏᐣ? 
ᐃᐍ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐁᐅᐣᒌᑭᑐᓇᓂᐘᐠ ᐃᒪᓀᑫ 
ᑎᐸᑯᓂᑫᐏᑲᒥᑯᐣᐠ ᐁᑲ ᐁᐸᑭᑎᓇᑲᓀᐨ ᐊᐑᔭ ᒋᒪᐣᓯᓇᐦᐊᐣᐠ, 
ᒋᐲᐣᑎᑫᐏᓯᑐᐨ, ᑲᔦᒪ ᒋᒫᒌᐊᓯᑐᐨ (ᑎᓄᑲᐣ ᐃᑲ ᒋᑎᐸᒋᒧᐨ ᐲᐘᐱᑯᐣᐠ) 
ᑫᑯᐣ ᐑᐣᑕᒪᑫᐏᐣ ᑎᓄᑲᐣ ᒋᐑᓇᑲᓀᐨ ᐊᐑᔭ ᑲᒪᒪᓃᑲᐣᑕᐘᑲᓀᐨ, 
ᑲᑮᐘᐸᐣᑕᐣᐠ ᒪᒪᓃᐏᐣ, ᑲᔦᒪ ᑯᑕᐠ ᐊᐑᔭ ᐃᒪᓀᑫ ᑲᐑᓇᑲᓀᐨ 
ᐃᓇᑯᓂᑫᐏᓂᐠ. ᒥᔒᐣ ᐃᓂᐍᓂᐘᐣ ᑲᑲᓇᐘᐸᐣᒋᑫᒪᑲᑭᐣ ᐃᒪ 
ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᔑᐑᐣᒋᑲᑌᐘᐣ ᐃᒪᓀᑫ ᒪᒪᓃᐏᓇᐣ 
ᑲᐃᔑᒪᐣᓯᓇᐦᐃᑲᑌᑭᐣ. 

ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐅᐣᒌᓯᓭᐘᐠ ᑲᒪᒪᓃᑲᐣᑕᐘᑲᓀᐘᐨ ᒦᓇ 
ᑲᑮᐘᐸᐣᑕᒧᐘᐨ ᒪᒪᓃᐏᐣ, ᒦᓇ ᑯᑕᑮᔭᐠ, ᒋᐸᐸᒥᓯᐘᐨ ᐃᒪᓀᑫ ᒪᒪᓃᐏᐣ 
ᑎᐸᑯᓂᑫᐏᐣ ᐁᑲ ᒋᐊᓂᒥᓭᐘᐨ ᐃᓂᐍᓂᐘᐣ ᑲᒪᐣᓯᓭᑭᐣ ᑐᑕᒧᐏᓇᐣ 
ᑮᓑᐱᐣ ᐑᓇᑲᓀᐘᐨ ᒥᓯᐍ. ᐁᓑᑲᒼ ᐃᓯᓭ, ᑲᑲᐸᑭᑎᓂᑲᑌᐠ ᑎᐸᒋᒧᐏᐣ 
ᐃᓯᓭ ᐁᐸᑭᑎᓂᑲᑌᐠ ᐁᑲ ᒋᐅᐣᒋ ᐑᓇᑲᓀᐨ ᐊᐦᐊᐍ ᑲᐱᓯᐣᑕᐣᐠ 
ᑎᐸᑯᓂᑫᐏᐣ, ᐅᑕᔭᒦᑕᒪᑫ ᑲᑎᐸᑯᓂᐍᐨ, ᑲᔦᒼ ᐅᑎᐸᑯᓂᑫ. 
ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᓯᓭ ᒦᓇ ᐃᒪ ᑎᐸᑯᓂᑫᐏᓂᐣᐠ ᐅᐣᒋ 
ᑲᐅᓇᓯᑎᓱᐘᐨ ᑲᒪᒪᓃᐘᐨ, ᑲᒪᒉᐣᒋᑫᐘᐨ, ᑲᔦᒪ ᒥᓯᐍ ᑲᓇᐍᓂᒥᑎᓱᐏᐣ. 

ᒥᓂᑯᐠ ᑫᐊᑌᐠ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᒣᒣᔾᑭᓇᑯᐣ ᐃᓂᐍᓂᐘᐣ 
ᑲᐃᔑ ᐯᐯᔑᑯᑭᐣ ᑎᐸᑯᓂᑫᐏᓇᐣ. ᐊᓂᐣᑕ ᐃᓯᓭ ᐸᓂᒪ ᑲᑮᔑᒋᑲᑌᐠ 
ᒦᓇ ᐊᓂᐣᑕ ᐑᐣᒋᑲᑌ ᒥᓂᑯᐠ ᑫᐊᑌᐠ ᐃᐍ ᐃᑭᑐᐏᐣ. 

ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᔑᑲᓇᐘᐸᐣᒋᑫᒪᑲᓄᐣ: 

•	 ᒋᐑᐣᑕᒧᐘᐨ ᑲᒪᒪᓃᑲᐣᑕᐘᑲᓀᐘᐨ ᐱᔑᑿᒋᑐᑕᒧᐏᓇᐣ 
ᒋᑎᐸᒋᒧᐘᐨ ᐁᑲ ᑲᑎᐸᒋᒧᓇᓂᐘᑭᐣ ᒪᒪᓃᐏᓇᐣ ᐁᑲ 
ᒋᐑᓇᑲᓀᐘᐨ

•	 ᐁᑲ ᒋᐑᓇᑲᓀᐨ ᑲᐱᓯᐣᑕᐣᐠ ᑎᐸᑯᓂᑫᐏᐣ

•	 ᒋᑲᓇᐍᓂᒪᑲᓀᐨ ᑲᒪᒪᓃᑲᐣᑕᐘᑲᓀᐨ ᒦᓇ ᑲᒪᐣᔑᓭᐘᐣ 
ᑲᐘᐸᐣᑕᒧᐘᐨ ᒪᒪᓃᐏᐣ 

•	 ᐁᑲ ᒋᐑᓇᑲᓀᐨ ᐅᓑᑲᑎᐢ ᑲᑎᐸᑯᓇᑲᓀᐨ ᐃᐍᓂ ᒪᒪᓃᐏᐣ ᐁᑲ 
ᒋᑎᐸᒋᒧᓇᓂᐘᐠ

•	 ᒋᐑᒋᐦᐊᑲᓀᐘᐨ ᑲᒪᒪᓃᑲᐣᑕᐘᑲᓀᐘᐨ ᒦᓇ ᑲᐘᐸᐣᑕᒧᐘᐨ 
ᒪᒪᓃᐏᐣ ᑲᑯᑕᒋᐘᐨ ᒋᑎᐸᒋᒧᐘᐨ

•	 ᑿᔭᐠ ᒌᓯᓭᐠ ᑎᐸᑯᓂᑫᐏᐣ

•	 ᒋᒪᓇᒋᒋᑲᑌᐠ ᐁᑲ ᒋᐸᐸᒪᒋᒧᓇᓂᐘᐠ ᐃᐍ ᑎᐸᑯᓂᑫᐏᐣ 
ᑲᐸᐸᒥᓯᐘᐨ

ᐊᓃᐣ ᐁᓯᓭᐠ ᐊᐲ ᑲᐸᑭᑎᓂᑲᑌᐠ 
ᑲᑲᐸᑭᑎᓂᑲᑌᐠ ᑎᐸᒋᒧᐏᐣ 
ᐃᓇᒋᑫᐏᐣ?
ᐊᐱ ᑲᐸᑭᑎᓂᑲᑌᐠ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ, ᑫᑯᐣ ᐑᐣᑕᒪᑫᐏᐣ 
ᐁᑲ ᒋᐊᐸᒋᒋᑲᑌᐠ ᒋᐑᓇᑲᓀᐨ ᐊᐑᔭ ᑲᒪᓇᒋᐦᐊᑲᓀᐨ ᐃᒪᓀᑫ 
ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᑭᑐᐏᐣ ᐁᑲ ᒋᒪᐣᓯᓇᐦᐃᑲᑌᐠ 
ᒪᐣᓯᓇᐦᐃᑲᓂᐠ, ᒋᐲᐣᑕᐍᓯᑐᐨ, ᑲᔦᒪ ᒋᒫᒌᔭᓯᑐᐨ. ᐑᐣᑕᒪᑫᐏᐣ 
ᐁᑲ ᒌᐑᓇᑲᓀᐨ ᐊᐑᔭ ᐅᓄᐍᓂᐘᐣ ᑎᓄᑲᐣ ᐅᑎᔑᓂᑲᓱᐏᐣ ᐊᐍ 
ᑲᑮᒪᒪᓃᑲᐣᑕᐘᑲᓀᐨ, ᐑᐣᑕᒪᑫᐏᐣ ᑲᑮᑕᔒᓯᓭᐠ ᒪᒪᓃᐏᐣ, ᐑᒌᐏᑎᐏᐣ 
ᐅᐣᒋ ᑲᑮᒪᒪᓃᑲᐣᑕᐘᑲᓀᐨ ᒦᓇ ᑲᑎᐸᑯᓇᑲᓀᐨ/ᑲᑮᒪᒪᓃᐨ, ᑲᔦᒪ 
ᐅᑎᔑᓂᑲᓱᐏᐣ ᐊᐍ ᑲᑎᐸᑯᓇᑲᓀᐨ/ᑲᑮᒪᒪᓃᐨ.

ᑲᐃᓇᒋᑲᑌᐠ ᐃᐍ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᓇᑲᓀ ᑲᑭᓇ 
ᐊᐑᔭ, ᐃᑭᐍᓂᐘᐠ ᑲᔦ ᑲᐑᓇᑲᓀᐘᐨ ᐃᒪᓀᑫ ᑲᑲᐸᑭᑎᓂᑲᑌᐠ 
ᑎᐸᒋᒧᐏᐣ ᐃᑭᑐᐏᐣ. ᐅᐍ ᑲᐃᒋᑲᑌᐠ, ᐃᓂᐍᓂᐘᐣ ᐊᓂᐣᑕ ᐁᑲ, 
ᐊᐦᐊᐍ ᐊᐑᔭ ᑲᐑᓇᑲᓀᐨ ᑲᔦᒪ ᐅᐑᓂᑯᐏᐣ ᐁᒪᓇᒋᐦᐊᑲᓀᐨ ᐃᐍᓂ 
ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐁᑲ ᒋᑮᒪᐣᓯᓇᐦᐊᐣᐠ ᐃᒪᓀᑫ ᐯᐸᓄᐣᐠ ᑲᔦᒪ 
ᐁᑲ ᒋᐱᐣᑕᐍᓯᑐᐨ ᑲᔦᒪ ᒋᒪᒌᔭᓯᑐᐨ ᐑᐣᑕᒪᑫᐏᓇᐣ ᐃᒪ ᐁᐑᓇᑲᓀᐨ 
ᑲᑮᔑᒪᒪᓃᓇᓂᐘᐠ.

ᐊᓂᐣᑕ ᑲᐏᐣ ᐃᓯᓭᓰᐣ ᑲᐃᓇᒋᑲᑌᐠ ᐃᒪᓀᑫ ᒪᒪᓃᐏᐣ ᑲᐃᓇᒋᑲᑌᑭᐣ 
ᑲᐃᔑ ᒪᐣᓯᓇᐦᐃᑲᑌᐠ ᐊᐦᐊᐍ ᐊᐑᔭ ᑲᒪᓇᒋᐦᐊᑲᓀᐨ ᐃᒪᓀᑫ 
ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᑕᐃᓯᓭᓂ ᒋᐸᑭᑎᓇᑲᓀᐨ ᒋᐊᔭᒥᐨ 
ᐃᓂᐍᓂᐘᐣ ᐊᓂᐣᑕ ᐑᐣᑕᒪᑫᐏᐣ ᐅᐣᒋ. ᑎᓄᑲᐣ, ᑲᑲᐸᑭᑎᓂᑲᑌᐠ 
ᑎᐸᒋᒧᐏᓇᐣ ᒪᓇᒋᐦᐊᑲᓀ ᐊᐑᔭ ᑲᑮᒪᒪᓃᑲᐣᑕᐘᑲᓀᐨ ᐅᐣᒋ 
ᐱᔑᑿᒋᑐᑕᒧᐏᐣ ᒪᒪᓃᐏᐣ ᐁᑲ ᐅᒪ ᒌᓯᓭᐠ:

•	 ᐊᐦᐊᐍ ᐊᐑᔭ ᑲᐑᓇᑲᓀᐨ ᐃᒪ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ 
ᐁᐑᐣᑕᒪᑫᐨ ᐑᐣᑕᒪᑫᐏᐣ ᐅᐣᒋ ᐑᐣ, ᐊᐣᑎᓀᑫ ᐱᑯ ᒦᓇ ᐁᑯᓀᐣ 
ᐃᐍ ᐅᐣᒋ, ᐁᑲ ᒋᐑᓇᐨ ᐃᓂᐍᓂᐘᐣ ᐃᒪᓀᑫ ᑲᐑᓇᑲᓀᓂᐨ 
ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᑭᑐᐏᐣ 

•	 ᐊᐦᐊᐍ ᐊᐑᔭ ᑲᐑᓇᑲᓀᐨ ᐃᒪ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ 
ᐁᐑᐣᑕᒪᑫᐨ ᐑᐣᑕᒪᑫᐏᐣ ᐅᐣᒋ ᐃᓂᐍᓂᐘᐣ ᒪᓑᑭᑮᐏᓂᓂᐘᐣ, 
ᑲᐑᒋᐦᐃᑯᐨ ᒪᒪᐤ, ᐅᑕᔭᒥᐦᐃᐍᐣ, ᐅᑕᔭᒦᑕᒪᑫᐣ, ᑲᔦᒪ 
ᐃᓂᐍᓂᐘᐣ ᐊᐑᔭᐣ ᑲᑌᐻᔦᓂᒪᐨ (ᑎᓄᑲᐣ, ᑲᒥᓄᐑᒋᐘᐨ ᑲᔦᒪ 
ᐅᑎᐯᐣᒋᑫᐏᓂᐠ)

ᒦᓂᑯᐏᐣ ᐅᐣᒋ 
ᐑᐣᑕᒪᑫᐏᐣ

ᒦᓂᑯᐏᐣ ᐅᐣᒋ 
ᑲᓇᐍᐣᒋᑫᐏᐣ

ᒦᓂᑯᐏᐣ ᐅᐣᒋ 
ᒋᐸᐸᒥᓯᔭᐣ

ᒦᓂᑯᐏᐣ ᐅᐣᒋ 
ᒋᓇᓇᐣᑕᐘᐸᐣᑕᒪᐣ ᑎᐸᐦᐃᑫᐏᐣ

ᒦᓂᑯᐏᐣ ᐅᐣᒋ ᒋᐸᑭᑎᓇᒪᐣ 
ᑭᑎᑭᑐᐏᐣ



ᑫᑐᒋᑲᑌᐠ ᐃᐍ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᑭᑐᐏᐣ
ᐊᔭᐘᓅᐣ ᓃᔑᐣ ᑲᓃᑲᓂᓭᑭᐣ ᑫᑐᒋᑲᑌᑭᐣ ᐃᓂᐍᓂᐘᐣ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᑭᑐᐏᐣ, ᐁᓇᑲᒋᒋᑲᑌᐠ ᐊᐘᓀᐣ ᐊᐍ ᑫᒪᓇᒋᐦᐊᑲᓀᐨ. ᐯᔑᐠ 
ᐃᐍ ᑲᐃᓇᑯᓂᑲᑌᐠ ᒋᓇᒋᑲᓂᐘᐠ, ᐁᐃᑭᑐᓇᓂᐘᐣᐠ ᐁᓇᐣᑕᐍᐣᒋᑲᑌᐠ ᐃᓯᓭ ᒌᑭᑐᓇᓂᐘᐠ, ᒦᓇ ᑯᑕᐠ ᑲᐃᐊᓀᐣᒋᑲᑌᐠ ᒋᑮᑐᒋᑲᑌᐠ, ᐁᐃᓀᐣᒋᑲᑌᐠ 
ᐊᐍ ᐅᑎᐸᑯᓂᑫ ᐁᓇᐣᑕᐍᓂᒪᑲᓀᐨ ᒋᐅᓀᐣᑕᐣᐠ ᐃᐍ ᓂ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᑭᑐᐏᐣ ᒋᑮᒥᓄᓭᐠ.

ᑲᐃᓇᑌᑭᐣ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ
ᑮᓑᐱᐣ ᐁᑲᑵᑌᓇᓂᐘᐠ, ᐃᓯᓭ ᒌᑭᑐᓇᓂᐘᐠ. 

ᐅᓄᐍᓂᐘᐣ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐅᐣᒋ: 

•	 ᑲᒪᒪᓃᑲᐣᑕᐘᑲᓀᐨ ᐅᐣᒋ ᐱᔑᑿᒋᑐᑕᒧᐏᐣ ᒪᒪᓃᐏᐣ

•	 ᑲᑮᐘᐸᐣᒋᑫᐘᐨ ᐃᓂᐍᓂᐘᐣ ᐱᔑᑿᒋᑐᑕᒧᐏᐣ ᒪᒪᓃᐏᓇᐣ ᐁᑲ ᒪᔑ ᐁᑕᓱᐱᐳᓀᐨ 18

•	 18 (ᐁᑲ ᐁᑲᓇᐘᐸᐣᒋᑲᑌᑭᐣ ᐃᓂᐍᓂᐘᐣ ᒪᒪᓃᐏᓇᐣ)

ᑲᑭᓇ ᑎᐸᑯᓂᑫᐏᓇᐣ, ᑲᑮᒪᒪᓃᑲᐣᑕᐘᑲᓀᐘᐨ ,ᐄᒪ ᑲᑮᐘᐸᐣᑕᒧᐘᐨ ᒪᒪᓃᐏᐣ ᐃᓯᓭ ᒋᐑᐣᑕᒪᐘᑲᓀᐘᐨ ᐊᐍ ᑲᑎᐸᑯᓂᑫᐨ ᐅᑕᔭᒦᑕᒪᑫ 
ᐁᐸᑭᑎᓇᑲᓀᐘᐨ ᒥᓂᑯᐏᐣ ᒋᑲᑵᑌᐘᐨ ᒋᑮᐸᐦᐃᑲᑌᐠ ᑲᔦᒪ ᒋᐊᐣᒋᒋᑲᑌᐠ ᐃᐍ ᐃᑭᑐᐏᐣ.

ᑲᑮᒪᒪᓃᑲᐣᑕᐘᑲᓀᐨ ᐅᒦᓂᑯᐏᓇᐣ ᐅᒪ ᑲᓇᑕ

ᑫᐃᓯᓭᐠ

ᐁᐸᑭᑎᓂᑲᑌᐠ 
ᑲᑵᑌᐏᐣ ᐃᒪᓀᑫ 
ᑎᐸᑯᓂᑫᐏᑲᒥᑯᐣᐠ.

ᐊᐍ ᐅᑎᐸᑯᓂᑫᐘᐠ 
ᐅᑲᑲᑵᒋᒪᐣ ᐃᓂᐍᓂᐘᐣ 
ᑲᑮᒪᒪᓃᑲᐣᑕᐘᑲᓀᐨ 
ᑲᔦᒪ ᑲᑮᐘᐸᐣᑕᐣᐠ 
ᒪᒪᓃᐏᐣ 
ᒋᓇᐣᑕᐍᐣᑕᒧᐘᑵᐣ 
ᐃᐍ ᑲᑲᐸᑭᑎᓂᑲᑌᐠ 
ᑎᐸᒋᒧᐏᐣ ᐃᑭᑐᐏᐣ.

ᐊᐍ ᑲᑎᐸᑯᓂᑫᐨ 
ᐅᑕᔭᒦᑕᒪᑫ ᐅᑲᑵᒋᒪᐣ 
ᑲᑮᒪᒪᓃᑲᐣᑕᐘᑲᓀᐨ 
ᑲᔦᒪ ᑲᑮᐘᐸᐣᑕᐣᐠ 
ᒪᒪᓃᐏᐣ ᑮᓑᐱᐣ 
ᓇᐣᑕᐍᐣᑕᒧᐘᐨ 
ᑲᑲᐸᑭᑎᓂᑲᑌᐠ 
ᑎᐸᒋᒧᐏᐣ ᐃᑭᑐᐏᐣ 
ᐃᐍ ᐑᐸᐨ.

ᑮᓑᐱᐣ ᐁᐦᐊ, ᐸᑭᑎᓂᑲᑌᐠ ᐁᑲ ᒋᑎᐸᒋᒧᓇᓂᐘᐠ.

ᑮᓑᐱᐣ ᑲᐏᐣ, ᐃᐍ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ 
ᐃᑭᑐᐏᐣ ᑲᐏᐣ ᐃᑭᑐᓇᓂᐘᐣᓰᐣ (ᔕᑯᐨ ᐁᑕ ᑭᒌᓯᓭᐠ, 
ᑎᓄᑲᐣ ᑲᒪᓇᒋᐦᐊᑲᓀᐘᐨ ᐅᑎᔑᓂᑲᓱᐏᓂᐘ 
ᐃᑭᐍᓂᐘᐠ ᑲᑮᒪᒪᓃᑲᐣᑕᐘᑲᓀᐘᐨ).

ᑮᓑᐱᐣ ᐁᐦᐊ, ᑲᑲᐸᑭᑎᓂᑲᑌᐠ ᑎᐸᒋᒧᐏᐣ 
ᑲᓇᐍᐣᒋᑲᑌ,

ᑮᓑᐱᐣ ᑲᐏᐣ, ᐃᐍ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ 
ᑕᑮᐍᐅᑕᐱᓂᑲᑌᐠ (ᑮᓑᐱᐣ ᐁᑭᒋ ᐃᓯᓭᐠ, ᑎᓄᑲᐣ 
ᐁᒪᓇᒋᒋᑲᑌᑭᐣ ᐃᔑᓂᑲᓱᐏᓇᐣ ᐃᑭᐍᓂᐘᐠ 
ᑯᑕᑮᔭᐠ ᑲᑮᒪᒪᓃᑲᐣᑕᐘᑲᓀᐘᐨ).

ᑮᓑᐱᐣ ᐃᒪ ᐊᔭᐨ 
ᑲᑮᒪᒪᓃᑲᐣᑕᐘᑲᓀ
ᐨ ᑲᔦᒪ 
ᑲᑮᐘᐸᐣᑕᐣᐠ 
ᒪᒪᓃᐏᐣ ᐃᒪ 
ᑎᐸᑯᓂᑫᐏᑲᒥᑯᐣᐠ.

ᐊᐦᐊᐍ 
ᑲᑮᒪᒪᓃᑲᐣᑕᐘᑲᓀᐨ 
ᑲᔦᒪ ᑲᑮᐘᐸᐣᑕᐣᐠ 
ᒪᒪᓃᐏᐣ ᐁᑲ 
ᐊᔭᐨ ᐃᒪ 
ᑎᐸᑯᓂᑫᐏᑲᒥᑯᐣᐠ.



ᑲᐅᓀᐣᒋᑲᑌᑭᐣ ᑲᑲᐸᑭᑎᓂᑲᑌᑭᐣ ᑎᐸᒋᒧᐏᐣ
ᐊᐑᔭ ᑲᐃᓀᐣᑕᐣᐠ ᒋᐊᑌᓂᐠ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᑭᑐᐏᐣ ᐃᓯᓭ ᒋᑮᑲᑵᑌᐨ. ᑮᓑᐱᐣ ᑲᑵᑌᓇᓂᐘᐣᐠ, ᐊᐍ ᐅᑎᐸᑯᓂᑫ ᐃᓯᓭ ᒋᐅᓀᐣᑕᐣᐠ 
ᒋᑮᐊᑌᐠ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᑭᑐᐏᐣ ᒋᐅᐣᒋ ᒥᓄᓭᐘᐨ. 

ᐅᓄᐍᓂᐘᐣ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐅᐣᒋ: 

•	 ᐊᐑᔭ ᑲᑮᒪᒪᓃᑲᐣᑕᐘᑲᓀᐨ ᐁᑲ ᒪᔑ ᐁᑕᓱᐱᐳᓀᐨ 18

•	 ᐊᐑᔭ ᑲᑮᒪᒪᓃᑲᐣᑕᐘᑲᓀᐨ ᑲᔦᒪ ᑲᑮᐘᐸᐣᑕᐣᐠ ᒪᒪᓃᐏᐣ ᐁᑲ ᐁᐑᓇᑲᓀᐨ ᐃᒪᓀᑫ ᑲᐃᓯᓭ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ

•	 ᐊᓂᐣᑕ ᑎᐸᑯᓂᑫᐏᓇᐣ, ᐃᑭᐍᓂᐘᐠ ᑲᐸᐸᒥᓯᐘᐨ ᑕᑯᓂᑫᐏᑲᒥᑯᐣᐠ (ᑎᓄᑲᐣ, ᑲᐱᓯᐣᑕᒧᐘᐨ ᑎᐸᑯᓂᑫᐏᐣ, ᐅᑎᐸᑯᓂᑫᐠ, ᑲᑎᐸᑯᓂᑫᐨ 
ᐅᑕᔭᒦᑕᒪᑫ)

ᑲᑭᓇ ᑎᐸᑯᓂᑫᐏᓇᐣ, ᑲᑮᒪᒪᓃᑲᐣᑕᐘᑲᓀᐘᐨ ,ᐄᒪ ᑲᑮᐘᐸᐣᑕᒧᐘᐨ ᒪᒪᓃᐏᐣ ᐃᓯᓭ ᒋᐑᐣᑕᒪᐘᑲᓀᐘᐨ ᐊᐍ ᑲᑎᐸᑯᓂᑫᐨ ᐅᑕᔭᒦᑕᒪᑫ 
ᐁᐸᑭᑎᓇᑲᓀᐘᐨ ᒥᓂᑯᐏᐣ ᒋᑲᑵᑌᐘᐨ ᒋᑮᐸᐦᐃᑲᑌᐠ ᑲᔦᒪ ᒋᐊᐣᒋᒋᑲᑌᐠ ᐃᐍ ᐃᑭᑐᐏᐣ.

ᑲᑲᐸᑭᑎᓂᑲᑌᐠ ᑎᐸᒋᒧᐏᐣ

ᑫᑐᒋᑲᑌᐠ

ᒋᐱᓯᐣᒋᑲᑌᐠ ᒦᓇ 
ᑲᔦ ᑕᐸᑭᑎᓂᑲᑌ.

ᐊᐍ ᐅᑎᐸᑯᓂᑫ 
ᐅᑲᐅᓀᐣᑕᐣ 
ᒋᓇᑲᒋᑐᒋᐣ 
ᐃᓂᐍᓂᐘᐣ 
ᑲᐃᓯᓭᑭᐣ ᒋᐅᐣᒋ 
ᓇᑲᒋᑐᐨ.

ᐊᐍ ᐅᑎᐸᑯᓂᑫ 
ᐅᑲᑲᑵᒋᒪᐣ 
ᐃᓂᐍᓂᐘᐣ 
ᑲᑲᑵᑌᓂᐨ ᐃᐍᓂ 
ᑲᑲᐸᑭᑎᓂᑲᑌᐠ 
ᑎᐸᒋᒧᐏᐣ ᐃᑭᑐᐏᐣ.

ᐊᐍ ᑲᑎᐸᑯᓂᑫᐨ 
ᐅᑕᔭᒦᑕᒪᑫ ᐅᑲᑵᒋᒪᐣ 
ᑲᑲᑵᑌᓂᐨ ᑮᓑᐱᐣ 
ᓇᐣᑕᐍᐣᑕᒧᐘᐨ 
ᑲᑲᐸᑭᑎᓂᑲᑌᐠ 
ᑎᐸᒋᒧᐏᐣ ᐃᑭᑐᐏᐣ 
ᐃᐍ ᐑᐸᐨ.

ᑲᑲᑵᑌᐨ ᑮᓑᐱᐣ 
ᓇᐣᑕᐍᐣᑕᐣᐠ ᐁᑲ 
ᒋᑎᐸᒋᒧᓇᓂᐘᐣᐠ ᒦᓇ 
ᐅᑎᐸᑯᓂᑫ ᐁᐸᑭᑎᓇᐣᐠ 
ᑲᑲᐸᑭᑎᓂᑲᑌᐠ 
ᑎᐸᒋᒧᐏᐣ, ᐃᑭᐍᓂᐘᐠ 
ᐊᐑᔭᐠ ᑲᐑᓇᑲᓀᐘᐨ 
ᐑᐣᑕᒪᐘᐠ.

ᐊᐍ ᑲᑲᐍᑌᐨ ᐁᑲ 
ᐁᓇᐣᑕᐍᐣᑕᐣᐠ 
ᑲᑲᐸᑭᑎᓂᑲᑌᐠ ᑎᐸᒋᒧᐏᐣ, 
ᑲᔦᒪ ᐅᑎᐸᑯᓂᑫ 
ᐁᑲ ᐁᐸᑭᑎᓇᐣᐠ, ᐃᐍ 
ᑲᑲᐸᑭᑎᓂᑲᑌᐠ ᑎᐸᒋᒧᐏᐣ 
ᑲᐏᐣ ᐊᒋᑲᑌᓰᓄᐣ.

ᑲᑵᑌᐏᐣ ᐃᒪ 
ᐸᑭᑎᓂᑲᑌᐠ 
ᑎᐸᑯᓂᑫᐏᑲᒥᑯᐣ
ᐠ.

ᑭᓑᐱᐣ ᐃᒪ 
ᐊᔭᐨ ᐊᐍ 
ᑲᑮᒪᒪᓃᑲᐣᑕᐘᑲᓀᐨ 
ᑲᔦᒪ ᑲᑮᐘᐸᐣᑕᐣᐠ 
ᒪᒪᓃᐏᐣ ᐃᒪ 
ᑎᐸᑯᓂᑫᐏᑲᒥᑯᐣᐠ.

ᑭᓑᐱᐣ ᐃᒪ 
ᐊᔭᐨ ᐊᐍ 
ᑲᑮᒪᒪᓃᑲᐣᑕᐘᑲᓀᐨ 
ᑲᔦᒪ ᑲᑮᐘᐸᐣᑕᐣᐠ 
ᒪᒪᓃᐏᐣ ᐃᒪ 
ᑎᐸᑯᓂᑫᐏᑲᒥᑯᐣᐠ.



ᑲᑮᒪᒪᓃᑲᐣᑕᐘᑲᓀᐨ ᐅᒦᓂᑯᐏᓇᐣ ᐅᒪ ᑲᓇᑕ

ᐊᓃᐣ ᐁᐣᑐᑕᐣᐠ ᐅᑎᐸᑯᓂᑫ ᒋᐅᓀᐣᑕᐣᐠ 
ᒋᐸᑭᑎᓇᐣᐠ ᑲᐃᓀᐣᒋᑲᑌᐠ ᑲᑲᐸᑭᑎᓂᑲᑌᐠ 
ᑎᐸᒋᒧᐏᐣ ᐃᑭᑐᐏᐣ? 
ᑎᐸᑯᓂᑫᐏᓂᐠ ᐃᒪ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᑭᑐᐏᐣ 
ᐁᓇᑲᑕᐍᐣᒋᑲᑌᐠ ᐊᐍ ᑲᑮᒪᒪᓃᑲᐣᑕᐘᑲᓀᐨ/ᑲᑮᐘᐸᐣᑕᐣᐠ ᒪᒪᓃᐏᐣ 
ᑲᔦᒪ ᑎᐸᑯᓂᑫᐏᓂᐠ ᑲᐸᐸᒥᓯᐘᐨ, ᐅᑎᐸᑯᓂᑫ ᐅᑲᐃᓀᐣᑕᓇᐘ 
ᐊᐦᐊᐍ ᑲᐃᔑᓇᐣᑕᐍᐣᑕᐣᐠ, ᐊᓂᐣᑕ ᐊᔭᐘᓄᐣ ᐃᓇᑯᓂᑫᐏᓇᐣ 
ᑫᓇᑲᑕᐍᐣᒋᑲᑌᑭᐣ, ᐅᓄᐍᓂᐘᐣ ᑲᔦ: 

•	 ᒦᓂᑯᐏᐣ ᐅᐣᒋ ᑿᔭᐠ ᒦᓇ ᒥᓯᐍ ᒋᓅᐣᒋᑲᑌᐠ

•	 ᑮᓑᐱᐣ ᑌᐻ ᒦᓇ ᒋᐅᐣᒋ ᐊᓂᒥᓭᐨ ᑲᑮᒪᒪᓃᑲᐣᑕᐘᑲᓀᐨ, 
ᑲᑮᐘᐸᐣᑕᐣᐠ ᒪᒪᓃᐏᐣ ᑲᔦᒪ ᑲᐸᐸᒥᓯᐨ ᑕᑯᓂᑫᐏᑲᒥᑯᐣᐠ 
ᒋᓇᐣᑐᓀᐦᐘᑲᓀᐨ ᑮᓑᐱᐣ ᐑᓇᑲᓀᐨ

•	 ᐃᐍ ᐃᑭᑐᐏᐣ ᐁᓇᐣᑕᐍᐣᒋᑲᑌᐠ ᒋᑲᓇᐍᓂᒪᑲᓀᐨ ᐊᐍ 
ᑲᑮᒪᒪᓃᑲᐣᑕᐘᑲᓀᐨ, ᑲᑮᐘᐸᐣᑕᐣᐠ ᒪᒪᓃᐏᐣ ᑲᔦᒪ ᑲᐸᑊᒥᓯᐘᐨ 
ᑕᑯᓂᑫᐏᑲᒥᑯᐣᐠ ᒋᑲᓇᐍᓂᒪᑲᓀᐘᐨ ᐁᑲ ᒋᑯᑕᓱᒪᑲᓀᐘᐨ ᑲᔦᒪ 
ᒋᓇᐣᑐᓀᐦᐘᑲᓀᐘᐨ

•	 ᒥᓯᐍ ᐁᓇᐣᑕᐍᐣᑕᑯᐠ ᒋᑎᐸᒋᒧᓇᓂᐘᐣᐠ ᒪᒪᓃᐏᓇᐣ ᒦᓇ 
ᒋᐑᐣᑕᒧᐘᐨ ᑲᒪᒪᓃᑲᐣᑕᐘᑲᓀᐘᐨ, ᑲᑮᐘᐸᐣᑕᒧᐘᐨ ᒪᒪᓃᐏᐣ, 
ᑲᐸᐸᒥᓯᐘᐨ ᑎᐸᑯᓂᑫᐏᓂᐠ ᐃᒪ ᑎᐊᑊᑯᓂᑫᐏᑲᒥᑯᐣᐠ 

ᐃᐍ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᑭᑐᐏᐣ 
ᓇ ᑕᑭᑮᓑᑭᓂᑲᑌ ᑲᔦᒪ ᒋᑮ ᐊᐣᒋᒋᑲᑌᐠ?   
ᑲᒪᒪᓃᑲᐣᑕᐘᑲᓀᐨ, ᑲᑮᐘᐸᐣᑕᐣᐠ ᒪᒪᓃᐏᐣ, ᑲᐸᐸᒥᓯᐨ ᑕᑯᓂᑫᐏᓂᐠ 
ᐃᓯᓭ ᒋᐅᓀᐣᑕᐣᐠ ᐁᑲ ᐊᐘᔑᒣ ᐃᒪ ᒋᒪᐣᓯᓇᐦᐃᑲᓱᐨ ᑲᑲᐸᑭᑎᓂᑲᑌᐠ 
ᑎᐸᒋᒧᐏᓂᐠ ᑲᔦᒪ ᒋᐊᐣᒋ ᐲᐦᐃᑲᑌᓂᐠ, ᑮᓑᐱᐣ ᐅᐍ ᐃᓯᓭᐠ, 
ᐅᑲᐑᐣᑕᒪᐘᐣ ᐃᓂᐍᓂᐘᐣ ᐅᑎᐸᑯᓂᑫᐣ ᐅᑕᔭᒥᑕᒪᑫᐣ, ᐑᐸᐨ, 
ᒋᑲᑵᑌᐨ. ᐁᓑᑲᒼ ᐃᓯᓭ, ᐊᐍ ᑲᑮᒪᒪᓃᑲᐣᑕᐘᑲᓀᐨ ᑲᔦᒪ ᑲᑮᐘᐸᐣᑕᐣᐠ 
ᒪᒪᓃᐏᐣ ᒋᐊᐸᒋᐦᐊᐘᐨ ᐅᑕᔭᒦᑕᒪᑫᒥᐘ ᒋᑲᑵᑌᐘᐨ ᒋᑮᓑᑭᓂᑲᑌᐠ 
ᑲᔦᒪ ᒋᐊᐣᒋᒋᑲᑌᐠ ᐃᐍ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᑭᑐᐏᐣ. 

ᑮᓑᐱᐣ ᐃᓀᐣᑕᐣᐠ ᐅᑎᐸᑯᓂᑫ ᐃᐍ ᒋᐊᐣᒋᒋᑲᑌᐠ ᑲᔦᒪ ᒋᑮᓑᑭᓂᑲᑌᐠ 
ᐃᑭᑐᐏᐣ ᐁᑲ ᒋᐘᓇᐱᓇᑲᓀᐨ ᑲᐃᔑᐑᓇᑲᓀᐨ ᐊᐑᔭ ᐃᒪ 
ᑲᑲᐸᑭᑎᓂᑲᑌᐠ ᑎᐸᒋᒧᐏᐣ, ᒋᐸᑭᑎᓂᑲᑌᐠ ᒋᑮᓄᒋᑲᑌᐠ. ᐃᓯᓭ, 
ᑎᐸᑯᓂᑫᐏᐣ ᒋᐸᑭᑎᓇᒧᐘᐨ ᒋᓅᐣᒋᑲᑌᐠ ᒋᑮᐊᐣᒋᒋᑲᑌᐠ ᑲᔦᒪ 
ᒋᑮᑭᓑᑭᓂᑲᑌᐠ ᐃᐍ ᐃᑭᑐᐏᐣ.

ᐊᓃᐣ ᐁᐣᑐᒋᑲᑌᐠ ᒋᐊᐣᒋᒋᑲᑌᐠ ᑲᔦᒪ ᒋᑮᓑᑭᓂᑲᑌᐠ ᐃᐍ  ᑲᑲᐸᑭᑎᓂᑲᑌᐠ 
ᑎᐸᒋᒧᐏᐣ ᐃᑭᑐᐏᐣ?

ᐑᐣᑕᒪᐤ ᑎᐸᑯᓂᑫᐏᐣ ᐃᐍ ᑲᑵᑌᐏᐣ 
ᒋᐊᐣᒋᒋᑲᑌᐠ ᑲᔦᒪ ᒋᑮᓑᑭᓂᑲᑌᐠ ᐃᐍ 
ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᑭᑐᐏᐣ.

ᐃᐍ ᑲᑵᑌᐏᐣ ᐁᑲ ᒋᐘᓇᐱᓇᑲᓀᐨ ᑲᐃᔑᐑᓇᑲᓀᐨ ᐊᐑᔭ 
ᑲᒪᓇᒋᐦᐊᑲᓀᐨ ᐃᒪ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ, ᐃᐍ ᐃᑭᑐᐏᐣ 
ᐃᓯᓭ ᒋᐊᐣᒋᒋᑲᑌᐠ ᑲᔦᒪ ᒋᑮᓑᑭᓂᑲᑌᐠ.

ᒋᓅᐣᒋᑲᑌᐠ ᐃᒪ ᑎᐸᑯᓂᑫᐏᓂᐠ ᑮᓑᐱᐣ 
ᐃᓀᐣᑕᐣᐠ ᐅᑎᐸᑯᓂᑫ ᐃᐍ ᐁᑲ 
ᒋᐅᓇᐦᐊᑲᓀᐨ ᐊᐑᔭ ᑮᓑᐱᐣ ᐑᓇᑲᓀᐨ 
ᑲᐃᔑᒪᓇᒋᐦᐊᑲᓀᐨ ᐃᒪ ᑲᑲᐸᑭᑎᓂᑲᑌᐠ 
ᑎᐸᒋᒧᐏᐣ ᐃᑭᑐᐏᐣ.

ᐅᑎᐸᑯᓂᑫ ᐅᓇᑲᑕᐍᐣᑕᐣ ᒋᑮᓯᓭᐠ ᒋᐊᐣᒋᒋᑲᑌᐠ ᑲᔦᒪ 
ᒋᑮᓑᑭᓂᑲᑌᐠ ᐃᐍ ᐃᑭᑐᐏᐣ ᒋᒪᓇᒋᐦᐊᑲᓀᐨ ᐊᐑᔭ ᐁᑲ 
ᒋᐘᓇᐦᐊᑲᓀᐨ.

ᑮᓑᐱᐣ ᐃᓯᓭᐠ, ᐃᐍ ᐃᑭᑐᐏᐣ ᐊᐣᒋᒋᑲᑌᐠ ᑲᔦᒪ ᑮᓑᑭᓂᑲᑌᐠ, 
ᐊᐍ ᐅᑎᐸᑯᓂᑫ ᐅᑕᔭᒦᑕᒪᑫ ᐅᑲᐑᐣᑕᒪᐘᐣ ᐃᓂᐍᓂᐘᐣ 
ᑲᑎᐸᑯᓇᑲᓀᓂᐨ.



ᑲᑲᐸᑭᑎᓂᑲᑌᐠ ᑎᐸᒋᒧᐏᐣ

ᐁᑯᓀᓇᐣ ᓄᑯᒼ ᑲᑮᐊᐣᒋᓭᑭᐣ ᐅᐣᒋ 
ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᑭᑐᐏᓇᐣ?
ᒣᑿᐨ ᑲᓑᑲᑎᓄᐏᑮᓯᐢ 26, 2023, ᑭᐊᐣᒋᒋᑲᑌᐠ ᒪᒪᓃᐏᓇᐣ 
ᑲᐃᔑᒪᐣᓯᓇᐦᐃᑲᑌᑭᐣ ᐁᑮᒪᑕᓄᑮᒪᑲᑭᐣ ᑲᑮᔑ ᐊᒋᒋᑲᑌᐠ ᐃᓂᐍᓂᐘᐣ 
ᑲᑲᐸᑭᑎᓂᑲᑌᐠ ᐃᑎᐸᒋᒧᐏᓇᐣ ᐅᐣᒋ ᑲᒪᒪᓃᑲᐣᑕᐘᑲᓀᐘᐨ, 
ᑲᑮᐘᐸᐣᑕᒧᐘᐨ ᒪᒪᓃᐏᐣ, ᑎᐸᑯᓂᑫᐏᓂᐠ ᑲᐸᐸᒥᓯᐘᐨ. ᐅᓄᐍᓂᐘᐣ 
ᑲᑮᐊᐣᒋᒋᑲᑌᑭᐣ:

•	 ᐁᓇᐣᑕᐍᐣᑕᑯᐠ ᑿᔭᐠ ᒋᐊᔭᒥᐦᐊᑲᓀᐘᐨ ᑲᒪᒪᓃᑲᐣᑕᐘᑲᓀᐘᐨ 
ᑮᓑᐱᐣ ᓇᐣᑕᐍᐣᑕᑯᐠ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᑭᑐᐏᐣ

•	 ᒋᒦᓇᑲᓀᐘᐨ ᑲᒪᒪᓃᑲᐣᑕᐘᑲᓀᐘᐨ, ᑲᑮᐘᐸᐣᑕᒧᐘᐨ ᒪᒪᓃᐏᐣ, 
ᑲᐸᐸᒥᓯᐘᐨ ᑕᑯᓂᑫᐏᐣ ᑿᔭᐨ ᒋᐑᐣᑕᒧᐘᐨ ᑎᐸᑯᓂᑫᐏᓇᐣ 
ᑲᑐᒋᑲᑌᑭᐣ ᒦᓇ ᑿᔭᐠ ᒋᑐᑕᐘᑲᓀᐨ, ᒋᑭᒌᓀᓂᒪᑲᓀᐨ, ᒦᓇ 
ᒌᓑᐯᓂᒪᑲᓀᐨ

•	 ᑿᔭᐠ ᒋᐑᐣᒋᑲᑌᐠ ᑫᑐᒋᑲᑌᐠ ᐏ ᐊᐣᒋᒋᑲᑌᐠ ᑲᔦᒪ ᐑ ᑮᓑᑭᓂᑲᑌᐠ 
ᐃᐍ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᑭᑐᐏᐣᒦᓇ ᒋᐍᐣᑕᐠ 
ᒋᐱᒥᓂᐣᔕᐦᐃᑲᑌᐠ

•	 ᒋᐑᐣᒋᑲᑌᐠ ᐊᐑᔭ ᑲᐑᓇᑲᓀᐨ ᐃᒪ ᑲᑲᐸᑭᑎᓂᑲᑌᐠ ᑎᐸᒋᒧᐏᓂᐠ 
ᒋᑮᐏᐣᑕᒪᑫᐨ ᐑᐣ ᐁᐑᒋᑐᐨ ᑲᐃᔑ ᐃᓯᓭᓂᐠ, ᑲᐃᔑ ᐊᔭᒥᐨ ᒦᓇ 
ᐁᓇᐣᑕᐘᐸᐣᑕᐠ ᐑᒋᐦᐃᐍᐏᐣ

•	 ᒋᑿᔭᐠ ᐑᐣᒋᑲᑌᐠ ᐊᐦᐊᐍ ᑲᒪᒪᓃᐨ ᑲᔦᒪ ᑲᑎᐸᑯᓇᑲᓀᐨ ᐁᑲ 
ᒋᐊᐸᒋᒋᑲᑌᓂᐠ ᐅᑎᑭᑐᐏᐣ ᒋᐊᐣᒋᒋᑲᑌᐠ ᑲᔦᒪ ᒋᑮᓑᑭᓂᑲᑌᐠ 
ᐃᐍ ᑲᑲᐸᑭᑎᓂᑲᑌᐠ ᑎᐸᒋᒧᐏᐣ ᐃᑭᑐᐏᐣ

ᑲᐏᐣ ᑫᑯᐣ ᑰᐣᑕ ᐃᓇᒋᒧᐏᐣ
ᐅᐍ ᐯᐸᐣ ᑲᐑᐣᑕᒪᑫᒪᑲᐠ ᐑᐣᑕᒪᑫᐏᐣ ᐊᔭᒪᑲᐣ ᐅᐣᒋ ᑲᒪᒪᓃᑲᐣᑕᐘᑲᓀᐨ ᐅᒦᓂᑯᐏᓇᐣ. ᐅᐍ ᐑᐣᑖᑫᐏᐣ ᒪᐣᓯᓭᓯᐠ ᐑᐣᑕᒪᑫᒪᑲᐣ ᒦᓇ ᐁᑲ ᒌᓀᐣᒋᑲᑌᐠ 
ᐅᑕᔭᒦᑕᒪᑫ ᐑᐣᑕᒪᑫᐏᐣ. ᓇᐣᑕᐍᐣᑕᒪᐣ ᐅᑕᔭᒦᑕᒪᑫ ᐑᓇᑕᒪᑫᐏᐣ, ᑎᑭᑐᒥᐣ ᒋᓇᐣᑕᐘᐸᒪᐨ ᐅᑕᔭᒦᑕᒪᑫ ᑲᔦᒪ ᑎᐸᑯᓂᑫᐏᐣ ᐑᒋᐦᐃᐍᐏᐣ 
ᐱᒥᐏᒋᑫᐏᓇᐣ.

•	 ᒋᑿᔭᐠ ᐑᐣᒋᑲᑌᐠ ᐊᐍ ᑲᑎᐸᑯᓂᑫᐨ ᐅᑕᔭᒦᑕᒪᑫ ᐲᑯᓂᑲᑌᐠ 
ᐃᐠᑐᐏᐣ ᐁᑲ ᒌᓯᓭᐠ

•	 ᒋᒪᓇᒋᐦᐊᑲᓀᐘᐨ ᑲᑮᒪᒪᓃᑲᐣᑕᐘᑲᓀᐘᐨ, ᑲᑮᐘᐸᐣᑕᒧᐘᐨ 
ᒪᒪᓃᐏᐣ, ᑲᔦᒪ ᐅᑎᐸᑯᓂᑫᐏᐣ ᑲᐸᐸᒥᓯᐘᐨ ᑲᐃᓀᐣᑕᒧᐘᐨ 
ᒋᑲᓇᐍᐣᒋᑲᑌᐠ ᐃᑭᑐᐏᐣ ᒦᓇ ᒋᑲᓇᐍᐣᒋᑲᑌᓂᐠ ᐅᐑᓂᑯᐏᓂᐘ

ᐅᓄᐍᓂᐘᐣ ᑲᐃᔑ ᐊᐣᒋᓭᐠ ᐑᐸᐨ ᑕᐃᓯᓭ ᒦᓇ ᒋᔑᑲᓇᐘᐸᐣᒋᑲᑌᑭᐣ 
ᐃᑭᑐᐏᓇᐣ ᑲᐅᐣᒋᓭᑭᐣ ᐃᒪ ᐸᑫᐱᐦᐃᑲᓂᐠ 486.4 ᒦᓇ 486.5 
ᐃᒪ ᒪᒪᓃᐏᓇᐣ ᑲᐃᔑ ᒪᐣᓯᓇᐦᐃᑲᑌᑭᐣ, ᐃᓂᐍᓂᐘᐣ ᑲᔦ ᐊᔕ 
ᑲᑮᐸᑭᑎᓂᑲᑌᑭᐣ ᐃᑭᑐᐏᓇᐣ. 

ᐊᐣᑎᓀᑫ ᐁᔑᐊᑌᑭᐣ ᐊᐘᔑᒣ 
ᐑᐣᑕᒪᑫᐏᐣ?  
ᑮᓑᐱᐣ ᑮᐣ ᑲᔦᒪ ᐊᐑᔭ ᐁᑭᑫᓂᒪᐨ ᐁᑮᒪᒪᓃᑲᐣᑕᐘᑲᓀᐨ, ᐊᔭᐘᐣ 
ᐑᒋᐦᐃᐍᐏᐣ. ᑲᑭᓇ ᐅᑭᒪᐏᓇᐣ ᐅᑕᔭᐸᐘ ᐑᒋᐦᐃᐍᐏᓇᐣ ᐅᐣᒋ 
ᑲᒪᒪᓃᑲᐣᑕᐘᑲᓀᐘᐨ ᒪᒪᓃᐏᓇᐣ ᒦᓇ ᒋᑮᐑᒋᐦᐃᐍᐘᐨ ᑮᓑᐱᐣ 
ᓇᐣᑕᐍᐣᑕᒪᐣ ᐑᐣᑕᒪᑫᐏᐣ ᑲᔦᒪ ᑯᑕᑮᔭᐣ ᐑᒋᐦᐃᐍᐏᓇᐣ. ᐃᐍ 
ᑲᒪᒪᓃᑲᐣᑕᐘᑲᓀᐨ ᐑᒋᐦᐃᐍᐏᓇᐣ ᑲᐃᔑ ᒪᐣᓯᓇᐦᐃᑲᑌᑭᐣ ᑲᐑᒋᐦᐃᑯ 
ᒋᒥᑲᒪᐣ ᑲᒪᒪᓃᑲᐣᑕᐘᑲᓀᐨ ᐑᒋᐦᐃᐍᐏᓇᐣ ᒋᐯᔑᓇᒪᐣ.

ᐊᐘᔑᒣ ᐑᑭᑫᐣᑕᒪᐣ ᐅᐣᒋ ᑭᒦᓂᑯᐏᓇᐣ ᐅᐣᒋ ᑲᓇᑕ 
ᑲᒪᒪᓃᑲᐣᑕᐘᑲᓀᐘᐨ ᐅᒦᓂᑯᐏᓂᐘᐣ ᐃᓇᑯᓂᑫᐏᐣ, ᑮᓑᐱᐣ ᐑᐑᐣᑕᒪᐣ 
ᐃᑭᑐᐏᐣ, ᐃᒪ ᐃᔕᐣ ᐅᔑᐲᐦᐃᑫᐏᑲᒥᑯᐣᐠ ᑲᓇᑕ ᑲᓇᓇᑲᒋᒋᑲᐁᐨ ᐅᐣᒋ 
ᑲᒪᒪᓃᑲᐣᑕᐘᑲᓀᓂᐨ ᒪᒪᓃᐏᓇᐣ.

